
Vátryggingafélagið X v/slysatryggingar launþega

Líkamsmeiðsl þegar M lyfti timbri við vinnu sína þann 08.09. 2004

Gögn.
1. Málskot móttekið 18.08. 2006, ásamt fylgiskjölum.
2. Bréf vátryggingafélagsins til nefndarinnar, dags. 31.08. 2006, ásamt fylgiskjölum.

Málsatvik.
Fyrirliggjandi gögn upplýsa um aðdraganda máls þessa og afstöðu aðila.
M slasaðist á fingri þegar hann vann við að hreinsa og ganga frá timbri. Er hann lyfti trjábol varð
hann fyrir meiðslum. Í upphaflegri tjónstilkynningu er atburðinum lýst þannig að M hafi lyft
þungu timbri og þumall ”hrökk úr lið” sbr. nánar fyrirliggjandi gögn.
Vátryggingafélagið vísar til skilmála þar sem hugtakið slys er skilgreint á þann veg að átt er við
skyndilegan utanaðkomandi atburð sem veldur meiðslum á líkama þess, sem tryggður er, og gerist
sannarlega án vilja hans. Félagið telur að ekki hafi verið um slys að ræða samkvæmt skilmálum.
Síðari tíma lýsing M breyti ekki framanrituðu.
M lýsir því að trjábolurinn hafi verið þungur og háll og að hann hafi runnið til í höndum hans með
þeirri afleiðingu að liðband slitnaði. Hann telur að trjábolurinn hafi runnið til og valdið slysinu.
Hann vísar og til þess að vinnuveitandi hafi látið undir höfuð leggjast að kalla til lögreglu og
vinnueftirlit og því hafi engin rannsókn farið fram.

Álit.
Með hliðsjón af takmörkuðum gögnum máls þessa hefur ekki verið sýnt fram á greiðsluskyldu
vátryggingafélagsins. Skilyrði skilmála um utanaðkomandi atburð er ekki uppfyllt. Hér var um
óhapp að ræða sem fellur utan gildissviðs vátryggingarinnar.

Niðurstaða.
Greiðsluskylda er ekki fyrir hendi samkvæmt þeirri vátryggingu sem hér um ræðir.

